
꧋ꦲꦶꦁꦥꦭꦠꦂꦫꦤ꧀ꦱꦔꦗꦼꦁꦔꦶꦁꦥꦱꦁꦒꦿꦃꦲꦤ꧀ꦤꦶꦥꦸꦤ꧀ꦦꦿꦧꦸ Artur ꦱꦩ꧀ꦥꦸꦤ꧀ꦧꦶꦤꦺꦧꦺꦂꦫꦤ꧀ꦧꦧꦸꦠ꧀ꦠꦸꦮꦶꦤ꧀ꦱꦸꦠꦿꦱꦸꦠꦿꦮꦼꦢꦭ꧀ꦭꦤ꧀ꦲꦶꦁꦟꦶꦕꦺꦪ꧈ꦠꦸꦩꦸꦩ꧀ꦥꦁꦲꦶꦁꦱꦔꦶꦁꦒꦶꦭ꧀ꦭꦶꦁꦥꦱꦸꦏꦼꦠ꧀ꦠꦤ꧀꧉ꦧꦭꦸꦁꦧꦭꦸꦁꦔꦶꦁꦧꦺꦴꦁꦱꦏꦿꦩꦠ꧀ꦲꦶꦁꦒꦶꦃꦱꦩ꧀ꦥꦸꦤ꧀ꦏꦮꦼꦢꦭ꧀ꦭꦏꦼꦤ꧀ꦱꦏꦶꦁꦲꦶꦁꦊꦩꦤ꧀ꦠꦸꦤ꧀ꦥꦁꦒꦺꦤ꧀ꦤꦤ꧀ꦚꦶꦩ꧀ꦥꦼꦤ꧀ꦧꦫꦁꦧꦫꦁꦲꦶꦁꦏꦁꦩꦭꦠ꧀ꦠꦶꦮꦲꦸ꧈ꦏꦢꦺꦭꦺꦃꦮꦺꦴꦤ꧀ꦠꦼꦤ꧀ꦲꦶꦁꦧꦧꦸꦠ꧀꧈ꦢꦶꦥꦸꦤ꧀ꦗꦒꦶꦢꦺꦤꦶꦁꦯꦁ Walewein꧈ Griflet ꦱꦲꦯꦁ Keye꧉ꦲꦶꦁꦱꦕꦼꦭꦏ꧀ꦏꦶꦁꦧꦫꦁꦧꦫꦁꦲꦶꦁꦏꦁꦲꦩꦭꦠ꧀ꦠꦶꦏꦕꦮꦶꦱ꧀ꦱꦤ꧀ꦭꦠꦸꦲꦒꦼꦁꦏꦁꦒꦺꦲꦩ꧀ꦧꦼꦱ꧀ꦩꦶꦠꦺꦴꦱꦤ꧀꧈ꦲꦶꦁꦏꦁꦏꦭꦱꦩꦤ꧀ꦠꦼꦤ꧀ꦱꦩ꧀ꦥꦸꦤ꧀ꦩꦼꦔꦔꦃꦏꦢꦺꦴꦱ꧀ꦮꦺꦴꦔ꧀ꦮ꧉ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦩꦸꦩꦸꦗꦶꦝꦠꦼꦁꦲꦶꦁꦏꦁꦩꦲꦏꦮꦱ꧈ꦯꦁꦦꦿꦩꦺꦱ꧀ꦮꦫꦶꦭꦗꦼꦁꦲꦔꦿꦸꦕꦠ꧀ꦏꦭꦸꦁꦠꦸꦮꦶꦤ꧀ꦒꦼꦭꦁꦲꦶꦁꦏꦁꦲꦮꦶꦱ꧀ꦱꦔꦼꦠ꧀ꦉꦒꦶꦤꦶꦥꦸꦤ꧀ꦥꦸꦤꦶꦏ꧈ꦲꦮꦶꦠ꧀ꦏꦗꦮꦶꦱꦏꦶꦁꦲꦼꦩꦱ꧀꧈ꦲꦒꦼꦩ꧀ꦲꦒꦼꦩ꧀ꦩꦤ꧀ꦥꦸꦤꦶꦏꦱꦩꦶꦠꦶꦤꦫꦺꦠꦺꦱ꧀ꦲꦶꦁꦱꦼꦱꦺꦴꦠꦾꦲꦢꦶ꧉ꦤꦸꦤ꧀ꦠꦼꦤ꧀ꦏꦥꦫꦶꦁꦔꦏꦼꦤ꧀ꦝꦠꦼꦁꦏꦺꦫꦺꦏꦺꦫꦺꦲꦶꦁꦏꦁꦱꦩꦶꦔꦼꦩ꧀ꦥꦭ꧀ꦮꦺꦴꦤ꧀ꦠꦼꦤ꧀ꦲꦶꦁꦔꦿꦶꦏꦸ꧉ꦩꦏꦠꦼꦤ꧀ꦲꦸꦒꦶꦲꦒꦼꦩ꧀ꦲꦒꦼꦩ꧀ꦩꦤ꧀ꦤꦶꦥꦸꦤ꧀ꦩꦼꦏꦼꦤ꧈ꦩꦤ꧀ꦠꦼꦭ꧀꧈ꦱꦼꦥꦠꦸ꧈ꦠꦸꦮꦶꦤ꧀ꦱꦤꦺꦱ꧀ꦱꦤꦺꦱ꧀ꦱꦶꦥꦸꦤ꧀ꦲꦶꦁꦒꦶꦃꦢꦶꦥꦸꦤ꧀ꦫꦸꦕꦠ꧀ꦠꦶ꧈ꦏꦥꦫꦶꦁꦔꦏꦼꦤ꧀ꦝꦠꦼꦁꦏꦺꦫꦺꦏꦺꦫꦺꦮꦲꦸ꧈ꦤꦩꦸꦁꦏꦤ꧀ꦠꦸꦤ꧀ꦲꦔꦒꦼꦩ꧀ꦲꦒꦼꦩ꧀ꦲꦒꦼꦩ꧀ꦩꦤ꧀ꦫꦁꦏꦼꦥ꧀ꦥꦤ꧀ꦲꦶꦁꦏꦁꦠꦤ꧀ꦥꦊꦔꦼꦤ꧀ꦤꦤ꧀꧉ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦩꦏꦠꦼꦤ꧀ꦭꦗꦼꦁꦲꦚꦏꦼꦠ꧀ꦠꦶꦥꦥꦤ꧀ꦥꦊꦁꦒꦃꦲꦤ꧀ꦤꦶꦥꦸꦤ꧀ꦦꦿꦧꦸ Artur ꦠꦸꦮꦶꦤ꧀ꦦꦿꦧꦸ Marc꧉ꦥꦫꦧꦫꦺꦴꦤ꧀ꦱꦢꦪꦱꦩꦶꦏꦺꦤ꧀ꦢꦼꦭ꧀ꦏꦺꦩꦮꦺꦴꦤ꧀꧈ꦒꦸꦩꦸꦤ꧀ꦲꦤꦶꦔꦭ꧀ꦭꦶꦠꦠꦒ꧀ꦒꦶꦁꦥꦁꦒꦭꦶꦃꦲꦶꦥꦸꦤ꧀ꦱꦁꦦꦿꦩꦺꦱ꧀ꦮꦫꦶ꧈ꦱꦠꦼꦩꦃꦱꦩꦶꦤꦔꦶꦱ꧀ꦏꦩꦶꦮꦼꦭꦱ꧀ꦱꦼꦤ꧀꧉ꦏꦭꦶꦪꦤ꧀ꦒꦸꦩꦼꦠꦼꦂꦯꦁꦦꦿꦩꦺꦱ꧀ꦮꦫꦶꦲꦔꦱ꧀ꦠꦧꦭꦸꦁꦧꦭꦸꦁꦔꦶꦁꦏꦿꦩꦠ꧀ꦮꦲꦸ꧈ꦱꦂꦮꦶꦔꦤ꧀ꦢꦶꦏ꧇ꦯꦁꦦꦿꦧꦸꦲꦶꦁ Logres ꦠꦸꦮꦶꦤ꧀ꦱꦁꦤꦠꦲꦶꦁ Cornwallis꧈ꦯꦁ Walewein꧈ Keye ꦠꦸꦮꦶꦤ꧀ ꦯꦁ Girflet ꦩꦸꦒꦶꦥꦢꦸꦏꦱꦩꦶꦏꦂꦱꦲꦤꦼꦏ꧀ꦱꦺꦤ꧀ꦤꦶ꧈ꦏꦮꦸꦭꦱꦸꦩ꧀ꦥꦃꦝꦠꦼꦁꦧꦭꦸꦁꦧꦭꦸꦁꦔꦶꦁꦧꦺꦴꦁꦱꦏꦿꦩꦠ꧀ꦥꦸꦤꦶꦏ꧈ꦠꦸꦮꦶꦤ꧀ꦝꦠꦼꦁꦧꦫꦁꦧꦫꦁꦲꦶꦁꦏꦁꦩꦭꦠ꧀ꦠꦶꦱꦤꦺꦱ꧀ꦱꦶꦥꦸꦤ꧀ꦲꦶꦁꦱꦔꦭꦩ꧀ꦢꦺꦴꦚꦥꦸꦤꦶꦏ꧈ꦧꦶꦭꦶꦃꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦠꦶꦪꦁꦗꦊꦂꦲꦶꦁꦏꦁꦱꦩ꧀ꦥꦸꦤ꧀ꦤꦠꦺꦩꦺꦴꦤ꧀ꦝꦺꦴꦁꦝꦠꦼꦁꦗꦠ꧀ꦏꦮꦸꦭ꧈ꦏꦗꦮꦶꦦꦿꦧꦸ Marc ꦏꦭꦶꦪꦤ꧀ꦥꦼꦏꦶꦂꦲꦶꦁꦏꦁꦝꦮꦃꦮꦺꦴꦤ꧀ꦠꦼꦤ꧀ꦲꦶꦁꦥꦮꦼꦝꦺꦤ꧀꧈ꦲꦶꦁꦏꦁꦱꦩꦶꦥꦢꦸꦏꦥꦿꦶꦏ꧀ꦱꦤꦶꦮꦲꦸ꧉ꦦꦿꦧꦸ Marc ꦥꦸꦤꦥꦱꦸꦩ꧀ꦥꦃꦏꦮꦸꦭꦥꦸꦤꦶꦏꦱꦩ꧀ꦥꦸꦤ꧀ꦲꦢꦩꦼꦭ꧀ꦥꦤꦸꦗꦸꦤꦶꦁꦥꦁꦒꦭꦶꦃꦥꦢꦸꦏ꧉

꧋ꦯꦁꦦꦿꦧꦸ[15]ꦩꦂꦕ꧀ꦲꦥꦫꦶꦁꦮꦁꦱꦸꦭ꧀ꦭꦤ꧀꧇ꦲꦶꦪ꧈ꦪꦪꦶ꧈ꦮꦶꦱ꧀ꦕꦸꦏꦸꦥ꧀꧉ꦩꦸꦒꦩꦸꦒꦓꦸꦱ꧀ꦠꦶꦏꦁꦩꦲꦲꦒꦸꦁꦏꦂꦱꦥꦫꦶꦁꦥꦸꦠꦸꦱ꧀ꦱꦤ꧀ꦏꦁꦲꦢꦶꦭ꧀ꦩꦫꦁꦥꦿꦏꦫꦲꦶꦏꦶ꧉

꧋ꦯꦁꦥꦸꦠꦿꦶꦤꦸꦤ꧀ꦠꦼꦤ꧀ꦲꦔꦸꦕꦥ꧀꧇ꦲꦩꦶꦤ꧀꧉ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦤꦸꦤ꧀ꦠꦼꦤ꧀ꦲꦚꦏꦼꦠ꧀ꦠꦶꦭꦠꦸ꧉ꦠꦶꦤ꧀ꦢꦏ꧀ꦏꦶꦥꦸꦤ꧀ꦱꦼꦩ꧀ꦥꦺꦴꦪꦺꦴꦁꦔꦤ꧀ꦱꦂꦠꦥꦱꦸꦂꦪꦤ꧀ꦤꦶꦥꦸꦤ꧀ꦏꦠꦶꦔꦭ꧀ꦥꦸꦕꦼꦠ꧀ꦱꦔꦼꦠ꧀꧉ꦠꦺꦴꦱ꧀ꦱꦤ꧀ꦲꦶꦁꦏꦁꦩꦼꦔꦔꦃꦮꦲꦸꦭꦗꦼꦁꦢꦶꦥꦸꦤ꧀ꦥꦸꦤ꧀ꦝꦸꦠ꧀ꦱꦏꦶꦁꦱꦊꦧꦼꦠ꧀ꦠꦶꦁꦭꦠꦸ꧈ꦢꦶꦥꦸꦤ꧀ꦲꦱ꧀ꦠꦱꦂꦠꦢꦶꦥꦸꦤ꧀ꦧꦼꦏ꧀ꦠꦠꦶꦤ꧀ꦢꦏ꧀ꦔꦤ꧀ꦠꦺꦴꦱ꧀ꦱꦔꦁꦗꦁꦏꦃ꧈ꦭꦗꦼꦁꦢꦶꦥꦸꦤ꧀ꦲꦸꦚ꧀ꦕꦭ꧀ꦭꦏꦼꦤ꧀꧉ꦲꦱ꧀ꦠꦤꦶꦥꦸꦤ꧀ꦏꦏꦭꦶꦃꦤꦸꦤ꧀ꦠꦼꦤ꧀ꦢꦶꦥꦸꦤ꧀ꦲꦺꦤ꧀ꦛꦏꦗꦼꦁꦩꦿꦥꦠ꧀(Kruis)꧈ꦲꦺꦥꦺꦏ꧀ꦲꦺꦥꦺꦏ꧀ꦏꦶꦁꦲꦱ꧀ꦠꦤꦶꦥꦸꦤ꧀ꦢꦶꦥꦸꦤ꧀ꦲꦗꦼꦁꦔꦏꦼꦤ꧀ꦝꦠꦼꦁꦱꦢꦪꦲꦶꦁꦏꦁꦲꦚ꧀ꦗꦼꦤꦼꦁꦔꦶꦲꦁꦒꦺꦤ꧀ꦤꦶꦥꦸꦤ꧀ꦱꦸꦩ꧀ꦥꦃꦥꦸꦤꦶꦏ꧉ꦱꦢꦪꦱꦩꦶꦤꦶꦔꦭ꧀ꦭꦶꦧꦶꦭꦶꦃꦲꦱ꧀ꦠꦤꦶꦥꦸꦤ꧀ꦱꦁꦥꦸꦠꦿꦶꦲꦶꦁꦏꦁꦏꦁꦒꦺꦔꦱ꧀ꦠꦠꦺꦴꦱ꧀ꦱꦤ꧀ꦩꦼꦔꦔꦃꦮꦲꦸꦧꦺꦴꦠꦼꦤ꧀ꦥꦸꦤꦥꦥꦸꦤꦥ꧈ꦩꦭꦃꦏꦠꦶꦔꦭ꧀ꦭꦁꦏꦸꦁꦱꦸꦩꦿꦶꦔꦃꦠꦶꦤꦶꦩ꧀ꦧꦁꦏꦭꦮꦲꦸꦱꦢꦺꦫꦺꦁꦔꦶꦥꦸꦤ꧀ꦏꦁꦒꦺꦔꦱ꧀ꦠꦠꦺꦴꦱ꧀ꦱꦤ꧀ꦩꦼꦔꦔꦃ꧉ꦱꦠꦼꦩꦃꦱꦢꦪꦠꦶꦪꦁꦱꦩꦶꦩꦼꦩꦸꦗꦶꦲꦔ꧀ꦭꦸꦲꦸꦂꦫꦏꦼꦤ꧀ꦲꦱ꧀ꦩꦤꦶꦥꦸꦤ꧀ꦲꦶꦁꦏꦁꦩꦲꦏꦮꦱ꧉

꧇꧑꧓꧇

꧋ꦱ꧀ꦮꦫꦤꦶꦁꦥꦼꦏ꧀ꦱꦶꦲꦶꦁꦮꦚ꧀ꦕꦶꦢꦭꦸ꧉

꧋ꦱꦉꦁꦦꦿꦧꦸ Tristan ꦱꦩ꧀ꦥꦸꦤ꧀ꦫꦮꦸꦃ[16]ꦲꦶꦁꦒꦿꦶꦪꦤꦶꦥꦸꦤ꧀ꦩꦤ꧀ꦠꦿꦶꦮꦤ Orri ꦭꦗꦼꦁꦫꦸꦕꦠ꧀ꦲꦒꦼꦩ꧀ꦲꦒꦼꦩ꧀ꦩꦤ꧀ꦥꦔꦁꦒꦺꦤꦶꦁꦥꦼꦏꦶꦂꦮꦲꦸ꧉ꦏꦭꦱꦩꦤ꧀ꦠꦼꦤ꧀ꦦꦿꦧꦸ Tristan ꦲꦁꦒꦭꦶꦃꦧꦶꦭꦶꦃꦱꦩ꧀ꦥꦸꦤ꧀ꦩꦁꦱꦤꦶꦥꦸꦤ꧀ꦏꦼꦢꦃꦏꦺꦱꦃꦱꦏꦶꦁꦲꦶꦁ Cornwallis ꦏꦢꦺꦴꦱ꧀ꦲꦶꦁꦏꦁꦱꦩ꧀ꦥꦸꦤ꧀ꦏꦱꦒꦃꦲꦏꦼꦤ꧀ꦝꦠꦼꦁꦯꦁꦦꦿꦧꦸ Marc ꦤꦭꦶꦏꦔꦠꦸꦂꦫꦏꦼꦤ꧀ꦮꦁꦱꦸꦭ꧀ꦱꦁꦦꦿꦩꦺꦱ꧀ꦮꦫꦶꦫꦸꦩꦶꦪꦶꦤ꧀꧉ꦏꦗꦮꦶꦥꦸꦤꦶꦏꦱꦩ꧀ꦥꦸꦤ꧀ꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦁꦲꦤ꧀ꦢꦢꦺꦴꦱ꧀ꦱꦏꦼꦤ꧀ꦲꦭꦔꦤ꧀ꦤꦶꦁꦠꦶꦤ꧀ꦢꦏ꧀ꦏꦶꦥꦸꦤ꧀꧉ꦩꦂꦒꦶꦱꦁꦦꦿꦩꦺꦱ꧀ꦮꦫꦶꦱꦩ꧀ꦥꦸꦤ꧀ꦲꦔ꧀ꦭꦩ꧀ꦥꦃꦲꦶꦱꦸꦩ꧀ꦥꦃꦱꦂꦠꦮꦶꦭꦸꦗꦼꦁ꧉ꦯꦁꦤꦠꦲꦱꦶꦃꦱꦔꦼꦠ꧀ꦝꦠꦼꦁꦥꦚ꧀ꦗꦼꦤꦼꦁꦔꦤ꧀ꦤꦶꦥꦸꦤ꧀꧉ꦩꦤꦮꦶꦥꦼꦂꦭꦸꦯꦁꦦꦿꦧꦸ Artur ꦱꦲꦺꦱ꧀ꦠꦸꦧꦝꦺꦏꦂꦱꦲꦠꦸꦠꦸꦭꦸꦁꦝꦠꦼꦁꦯꦁꦦꦿꦩꦺꦱ꧀ꦮꦫꦶ꧉ꦭꦤ꧀ꦩꦭꦶꦃꦲꦶꦁꦱꦫꦺꦃꦤꦺꦯꦁꦦꦿꦩꦺꦱ꧀ꦮꦫꦶꦱꦩ꧀ꦥꦸꦤ꧀ꦲꦱꦸꦩ꧀ꦥꦃ꧈ꦧꦝꦺꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦠꦶꦪꦁꦲꦶꦁꦏꦁꦮꦤꦶꦲꦔꦮꦺꦴꦤ꧀ꦲꦮꦺꦴꦤ꧀ꦩꦭꦶꦃ











[image: ]

[image: ]

Dijupuk saka "https://jv.wikisource.org/w/index.php?title=Kaca:Kajawen_41_1927-10-13.pdf/22&oldid=7605"


				
			

			
			

		
		
		  
  	
  		 
 
  		
  				Pungkasan dibesut kala 8 Agustus 2021, tabuh 12.36
  		
  		 
 
  	

  
	
			
			
	    Basa

	    
	        

	        

	        Kaca iki ora ana ing basa liyané.

	    
	
	[image: Wikisumber]



				 Kaca iki binesut pungkasan nalika 8 Agustus 2021, pukul 12.36.
	Isi cumepak kanthi pangayoman CC BY-SA 4.0, kajaba ana katerangan liyané.



				Niti privasi
	Bab Wikisumber
	Sélakan
	Kodhe Ètik
	Juru pangembang
	Setatistik
	Pranyatan kuki
	Bebakuning Panganggo
	Dhèstop



			

		
			








